
Ech soen Iech Merci.
M. Fernand Etgen, Président | Merci, Hdr Clement.

D'Regierung huet d'Wuert, d'Madamm Kulturminis-
tesch Sam Tanson.

Prise de position du Gouvernement

Mme Sam Tanson, Ministre de la Culture | Jo. Merci,
Har President. Merci Iech all fir déi breet Zoustém-
mung, déi mech émmer erém freet, am Berdich vun
der Kulturpolitick hei an déser Chamber ze erliewen,
wat wierklech weist, dass d'Kultur Iech alleguerte
wichteg ass.

Hei mat désem Gesetzesentworf wéerte mer eng
weider Recommandatioun vum Kulturentwécklungs-
plang - an zwar d'Nummer 20: ,Mener une réflexion
prospective sur la loi qui instaure les commandes
publiques” - émsetzen.

WEéi si mer virgaangen? Mir hunn net némmen eng
Analyse critique gemaach vun dem besteeénden
Text, op dee schonn am Detail agaange ginn ass vun
den Deputéierten, mir hunn och den Echange natier-
lech gesicht mat der AAPL, also der Associatioun, déi
d'Artistes plasticiens zu Létzebuerg representéiert, se
enk matagebonne fir och d’Elaboratioun vun désem
Text. A si wderten och enk zesummeschaffe mat der
Kommissioun, déi agesat gétt, fir och déi Projeten ze
determinéieren.

Natierlech hu mer och enk mat Batiments publics
zesummegeschafft, déi souwisou och e Bestanddeel
vun deem heite sinn, well ouni de staatleche Bauhar
geet natierlech an deem heiten Domdn ndischt. An et
ass extreem wichteg, dass all déi Leit, déi concernéi-
ert sinn, déi Gebaier bauen, och hei mat u Bord sinn.

(Brouhaha)

An dofir profitéieren ech dovun, dass ech esou vill Ge-
mengeresponsabel hei sétzen hunn, fir Iech alleguer-
ten ...

(Coups de cloche de la présidence)

M. Fernand Etgen, Président | Hei, wannechgelift,
et misst e bésse méi roueg sinn.

Mme Sam Tanson, Ministre de la Culture | Merci,
Har President.

... fir Tech alleguerten och nach eng Kéier drop op-
mierksam ze maachen, dass et dat Gesetz hei gétt
an dass et eng Berdicherung ass - an ech weess, ver-
schiddener vun Iech, déi setze scho vill dorobber -,
eng Berdicherung ass, wann Der direkt, wann Der e
Projet plangt, en éffentleche Projet, mir hunn dat jo
nach ausgeweit, wat do drénner falt, dat ass net ném-
men en neit Gebai, mee eeben och e Gebai, dat ernei-
ert gétt, dass Der direkt matdenkt, wéi do d’Kultur hir
Plaz an deem Projet ka fannen.

Do huet jiddwereen drun ze gewannen. Un éischter
Stell natierlech den alldeeglechen Utilisateur vun
deem Gebai, well et e besonnesche Cachet gétt, well
et zur Reflexioun féiert. Dann natierlech och deen,
dee sporadesch an d'Gebai erakénnt, well een nei
Saachen entdeckt duerch déi Visitten, déi ee ka maa-
chen, an duerch déi Oeuvren, déi dann an deene
Raimlechkeeten ze fanne sinn. A last but wierklech
not least och den Artisten. Et ass eng ganz wichteg
Remuneratiounsquell fir dArtisten, et gétt hinnen
d'Méiglechkeet, och groussflicheg ze schaffen, well
et oft Projete sinn, déi et hinnen erlaben, ganz grouss
Produktiounen ze maachen, och emol aner Produk-
tiounen ze maachen, soudass et wierklech op villen
Niveauen eng gewonne Saach ass, wann een op deen
heite Wee geet.

An et gétt dailleurs och elo schonn net némmen op
staatlecher Sdit oder op Gemengesdit, mee et gétt

och émmer méi Initiativen am Privaten, fir op dee
Wee hei ze goen. Et ass och zum Beispill den OAI,
deen huet och reegelméisseq ..., si haten elo nach
kierzlech erém eppes ageweit, an ech kommen dofir
op déi Fro vun den Architekten zréck, wou se an hire
Lokaler och Konscht integréieren, Appelle maachen,
och schonn Table-ronden zu deem Sujet organiséiert
hunn, fir eeben och émmer méi déi privat Bautrdger
ze sensibiliséieren an ze kucken, awéifern een net
d’Konscht och kann a privat Projeten integréieren.

Vldicht just eng Klamer zu der Valeur vun der haite-
ger Architektur: Ech hu wierklech e Problem domat,
wann een dat esou pauschaliséiert seet a seet, dass
d'Architektur vun haut ndischt wdert wier. Mir hu
formidabel Architekten, déi immens Gebaier an och
ganz nohalteg Gebaier bauen, wou et wierklech net
dréms geet, se an zéng Joer erém ofzerappen. An dat
musse mer alleguerten zesummen énnerstétzen, dass
mer eng Architektur hunn, déi mer och an 30 Joer, 40
Joer waéerte wélle schiitzen, well et net just déi Saa-
che sinn, déi al sinn, déi qualitativ héichwderteg sinn,
mee natierlech och zditgenéssesch exzellent Aar-
bechte geleescht ginn.

M. Charles Margue (déi gréng) | Trés bien!

Mme Sam Tanson, Ministre de la Culture | Et ass
wierklech eppes, wou mer alleguerten zesumme
sollte kucken, fir dat héichzehalen. Et ass och eppes,
wat de Gebaier kann eng Séil ginn oder och de Ge-
baier vu bausse kann eng Séil ginn. Wann Der d'Ge-
bai vun der Chambre des Salariés zum Beispill op der
Gare gesitt, mat dem Claudia Passeri hirem ,Sous le
haut patronage de nous-mémes”, eppes wat ganz
markant ass, wat sécherlech och méttlerweil d'Quar-
tiershild do markéiert. Wann Der gesitt, mir hu kierz-
lech den Uerschterhaff, deen neie Prisong ageweit,
do hutt Der am Besucherraum e Wierk vum Paul
Kirps, dat formidabel ass. Mir hate kierzlech am Labo-
ratoire national de santé d'Wierk vun der Simone
Decker agweit. Dat heescht, et si wierklech Wierker,
déi extreem eppes bdidroen zu de Gebailechkeeten,
fir déi mer eis och vill Méi ginn, fir déi sou gutt wéi
méiglech fir d'Utilisateuren ze bauen.

Dofir merci Iech all fir déi breet Ennerstétzung.

M. Fernand Etgen, Président | Merci villmools, Ma-
damm Kulturministesch Sam Tanson. D'Diskussioun
ass elo ofgeschloss.

Mir kommen elo zur Ofstémmung iwwert de Projet
de loi 7963. Den Text steet am Document parlemen-
taire 7963°.

Vote sur I'ensemble du projet de loi 7963 et dispense
du second vote constitutionnel

D'Ofstémme fankt un. Da maache mer elo de Vote par
procuration. De Vott ass ofgeschloss.

De Projet de loi ass mat 59 Jo-Stémmen, enger Nee-
Stémm a kenger Abstentioun ugeholl.

Résultat définitif aprés redressement : le projet de loi
7963 est adopté a l'unanimité des 60 votants.

Ont voté oui : Mmes Diane Adehm, Nancy Arendt épouse
Kemp (par M. Max Hengel), MM. Emile Eicher, Félix
Eischen, Paul Galles, Léon Gloden, Jean-Marie Halsdorf,
Mme Martine Hansen, MM. Max Hengel, Aly Kaes,
Marc Lies, Mme Elisabeth Margue, M. Georges Mischo,
Mme Octavie Modert, MM. Laurent Mosar, Gilles Roth,
Jean-Paul Schaaf, Marc Spautz, Serge Wilmes (par
Mme Martine Hansen), Claude Wiseler (par M. Félix
Eischen) et Michel Wolter ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim
Knaff, Claude Lamberty et Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves
Cruchten), MM. Yves Cruchten, Mars Di Bartolomeo,
Mme Cécile Hemmen, M. Dan Kersch, Mme Lydia Mutsch
et M. Carlo Weber ;

Mme  Semiray ~ Ahmedova, M.  Frangois  Benoy,
Mmes Djuna Bernard, Stéphanie Empain, Chantal Gary,
M. Marc Hansen, Mme Josée Lorsché, M. Charles Margue
et Mme fessie Thill ;

MM. Jeff Engelen, Fernand Kartheiser, Fred Keup et Roy
Reding ;

MM. Sven Clement et Marc Goergen ;

Mmes Myriam Cecchetti et Nathalie Oberweis.

Freet d’Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

6. 8118 - Projet de loi portant approba-
tion de I'« Agreement between the Grand
Duchy of Luxembourg and the Kingdom
of Denmark on the statistical transfers of
energy from renewable sources under di-
rective 2018/2001/EC», fait a Luxem-
bourg, le 3 octobre 2022

Deen ndchste Punkt um Ordre du jour ass de Projet
de loi 8118, en Accord mat Danemark iwwer statis-
tesch Transferte vun Energie, déi aus erneierbaren
Energiesourcé produzéiert ginn. D'Riedezdit ass nom
Basismodell festgeluecht. An de Rapporter ass den
honorabelen Har Francois Benoy, deen elo d'Wuert
kritt. Har Benoy.

Rapport de la Commission de I'Environnement, du
Climat, de I'Energie et de I'Aménagement du terri-
toire

M. Francois Benoy (déi gréng), rapporteur | Villmools
merci, Har President. Dir Dammen an Haren, Har Mi-
nister, mam Gesetzesprojet 8118, deen ech Iech elo
presentéieren, gétt d’Chamber d’Approbatioun zum
Accord vu Létzebuerg mat Danemark iwwert de statis-
teschen Transfert vun erneierbaren Energien, deen
den 3. Oktober 2022 énnerschriwwe gouf.

Et geet ém maximal 4.800 Gigawattstonne grénge
Stroum, dee mir eis fir d’Joren 2021 bis 2025 urechne
kénne loossen. Dést fir eng Enveloppe vu 66,24 Mil-
liounen Euro iwwert de Klima- an Energiefong.

Mir kafen op d'mannst 2.400 Gigawattstonne fir e Prdis
vun 33,12 Milliounen Euro, déi sech follgendermoos-
sen opdeelen: 800 Gigawattstonne fir e Prdis vun 11,04
Milliounen Euro fir 2021. 1.200 Gigawattstonne fir e
Prais vu 16,56 Milliounen Euro fir d’Joer 2022. A 400
Gigawattstonne fir e Prdis vu 5,52 Milliounen Euro fir
d’Joer 2025.

D’Suen, déi mir un Danemark bezuelen, ginn an nei
Projeten am Berdich vun erneierbaren Energien
investéiert, énner anerem an déi éischt Energieinsel
op der Welt an an Offshore-Wandmillen am dénesche
Mier, awer och an d'Entwécklung vu gréngem Waas-
serstoff.

Danemark huet sdin nationaalt Zil an der Produktioun
vun erneierbaren Energié schonn iwwerschratt a
kann dofir grénge Stroum un ons verkafen, dee Létze-
buerg dann zougerechent gétt.

Wichteg ass hei, nach eng Kéier unzemierken, dass
et sech net ém physesche Stroum handelt, mee ém
statistesch Donnéeén, déi mir als Land ugerechent
kréien.

Am Artikel 8 vun der Direktiv iwwert d’Entwécklung
vun den erneierbaren Energien erlaabt eeben de sta-
tisteschen Transfert, fir d’'national Ziler ze respektéie-
ren, déi am nationalen Energie- a Klimaplang festgehal
goufen.

Létzebuerg huet sech virgeholl, 2030 en Undeel vu
25 % gréng Energie bei der Gesamtconsommatioun
ze hunn. Aktuell gi mir am PNEC dervun aus, dass mir
zu Létzebuerg 19,6 % selwer produzéieren. Fir onst
Zil ze erreechen, si mir also op d'Zesummenaarbecht
mat anere Ldnner ugewisen. Dat hu mir iwwregens
och scho virun désem Accord gemaach, als éischt
Land an der Europdescher Unioun, 2016 an 2017 mat
Litauen a mat Estland.

Hér President, Dir Dammen an Haren, duerch onse
klengen Territoire hu mir hei zu Létzebuerg just e limi-
téiert Potenzial fir erneierbar Energien a sinn dofir och
an Zukunft op esou Kooperatiounen ugewisen, fir ons
Ziler ze erreechen. Mir kruten an der Kommissioun
vun der Regierung gesot, datt et Diskussioune gétt,
fir d'Kooperatioun mat Danemark och an den néchste
Jore weider auszebauen. A Létzebuerg ass och am Ge-
spréich mat Lanner wéi Portugal a Litauen dofir.

An Zukunft wéert et och en zousétzleche Finanzéie-
rungsmechanismus ginn, wou d’Memberstaaten
d'Méiglechkeet kréien, bei Ausschreiwunge vun
erneierbaren Energié matzemaachen op europd-
eschem Niveau, andeems se konkreet sech a Projeten
investéieren a sech duerno d'Statistik an hir Bilanze
kénnen urechne loossen. Létzebuerg wdert hei eent
vun den éischte Lanner sinn, dat bei désem neie Me-
chanismus matmaache wdert.

Har President, Dir Dammen an Hdren, wa mir elo eng
Kooperatioun mat Ddnemark maachen, heescht dat
natierlech net, dass mir ons Hausaufgabe bei der
Produktioun vun erneierbaren Energien heiheem net
géife maachen. Mir musse bei der Installatioun vun
neie Fotovoltaik- a Wandanlage weiderkommen an
d'Prozesser beschleunegen.

Schonn haut leie mir bei 56,3 %, wat den Undeel un
erneierbaren Energien an eisem Stroummix ubelaangt,
a sinn domat op der Plaz 4 am europdesche Verglach,
wat d'Fotovoltaikleeschtung pro Kapp ugeet. Déi na-
tional Produktioun vu Solarenergie konnt 2022 am Ver-
glach zu de Jore virdru praktesch verduebelt ginn.

An och bei der Wandenergie konnte mir 2022 56
Wandrieder zielen an eng Rei Repowering-Projeten,
déi véiermol méi produzéieren.

Projete wéi deen heiten énnerstrdichen dann alt
erém eng Kéier den europdesche Geescht an d'Wich-
tegkeet vun der europdescher Solidaritéit an d'Ze-
summenaarbecht téschent europdesche Lanner, fir
d'gemeinsam Zil am Kader vun der Energietransitioun
zesummen ze erreechen.

Une voix | Trés bien!

M. Francois Benoy (déi gréng), rapporteur | Har
President, Dir Dammen an Hdren, de Gesetzesprojet
8118 gouf de 16. Dezember zejoert vum Ausseminis-
ter deposéiert a besteet aus engem eenzegen Artikel,
an deem den Accord guttgeheescht geet. De Staatsrot
huet a sengem Avis vum 24. Januar keng Observat-
ioune gemaach a sdin Accord zum Text ginn. Mir
hunn de Projet an der Energiekommissioun den 1.
Februar duerchgeholl. Méi Rapport, an deem Der och
nach weider Detailer zum Projet fannt, dee gouf zwee
Deeg drop vun de Memberen ugeholl.

Ech soen Iech an deem Sénn villmools Merci fir d’'No-
lauschteren a ginn och direkt den Accord vun der
grénger Fraktioun zu désem klengen Text, deen awer
eng grouss Wichtegkeet huet.

Plusieurs voix | Tres bien!

M. Fernand Etgen, Président | An ech soen dem
Har Rapporter Francois Benoy villmools Merci a ginn
d'Wuert weider un deen éischten ageschriwwene
Riedner, den honorabelen Har Paul Galles.

Har Galles, Dir hutt d'Wuert.
Discussion générale

M. Paul Galles (CSV) | Merci villmools, Har Presi-
dent, a merci och dem Rapporter fir séi Rapport, fir
déi Erklarungen, déi en eis schréftlech a méndlech
ginn huet zu désem Gesetz, dat e ganz interessant
Gesetz ass an dat eis och ganz vill hélleft, fir an den
erneierbaren Energien hei virunzekommen.

Eisen Accord vun der CSV hutt Der op alle Fall, Iéif
Kolleeginnen a Kolleegen, well et vergréissert enger-
sdits d'Méiglechkeete vun erneierbaren Energien, déi
mer zu Létzebuerg kénne bezéien, an anerersdits ass
et awer och baséiert op enger Zesummenaarbecht
mat anere Lanner, wou mer ganz genau wéssen, an
de Rapporter huet et &nnerstrach, dass mer en Ener-
gie-Importland sinn an dass mer drop ugewise sinn,
mat verldssleche Partner kénnen ze schaffen, déi
dann eeben och erneierbar Energié produzéieren, déi
Experten dora sinn an déi eis dann och op deene Ko-
operatiounen do selwer dann héllefen, och an eisen
Ziler weiderzekommen.

Vun dohier ass dat also alles ganz, ganz kloer.

Ech hu just zwou Froen, déi ech dem Har Minister
well séier stellen, déi awer interessant si bei désem
Gesetzesprojet.

Déi Eischt ass: Et geet jo, dat huet de Rapporter &n-
nerstrach, net ém e physeschen Transfert vun Ener-
gie, mee et geet ém e statisteschen Transfert vun
Energie. Dat heescht eigentlech am Kloertext: Mir
stellen dem ddnesche Staat Suen zur Verfigung, fir
dass den ddnesche Staat da mat deene Sue schafft a
fir dass mir dat, wat mir dann doran och investéieren,
da statistesch ugerechent kréien. An ech ka mer elo
virstellen, dass dat natierlech en interessante Modell
ass.

An déi Fro, déi ech mer elo gestallt hunn, ass déi: Wat
bedeit dat fir d’Zesummenaarbecht mat anere poten-
zielle Partner? Wat ass elo bei Danemark besonnesch
interessant fir Létzebuerg an héchstwarscheinlech
dann och, wéi de Rapporteur et gesot huet, bei Por-
tugal oder bei Litauen? Et ass e séchere Staat, et ass
e Staat an Europa, si sinn Experten an erneierbaren
Energien an et kann natierlech eng Zesummenaar-
becht geschéien um Niveau vu Staat zu Staat, vu Mi-
nistere zu Ministére.

Déi Fro awer, déi ech mer stellen, ass: Wat heescht
dat elo fir potenziell aner Partner vun Zesummenaar-
becht? Ass et méiglech, och eng Kéier an deem doten
Elan mat Staaten zesummenzeschaffen, déi net an
Europa sinn, déi also ausserhalb vun Europa leien, a
mat deenen een awer gutt kéint zesummeschaffen?

Oder ass et och méiglech, mat Partner zesummenze-
schaffen, déi keng Staate sinn, mee zum Beispill Re-
giounen? Ech weess elo zum Beispill: An der Lorraine
gétt et ee Pilotprojet, wou iwwer Wandmillen och
dann herno Waasserstoff produzéiert gétt, wat inte-
ressant ass. Et ass nach ganz kleng, mee trotzdeem
awer: Et huet e gewéssene Pilotprojetseffekt, deen
natierlech iergendwann eng Kéier och kéint eng ge-
wéssen Envergure kréien. Gétt et d'Méiglechkeet fir
de Létzebuerger Staat, och mat Regiounen zesum-
menzeschaffen; also net némme mat anere Staaten?

An dann déi zweet Fro, déi ech nach wéll séier lass-
ginn, ass déi heiten: Et ass eis och an der Kommis-
sioun erkldert ginn, dass bei deenen Energieinselen

do grénge Waasserstoff produzéiert gétt; wat mer
natierlech och immens begréissen. A wann ech d’Ant-
wert richteg an Erénnerung hunn, dann ass et esou,
dass dee Waasserstoff herno dann iwwer Schéffer
verfracht gétt op déi Plazen, wou e soll gebraucht
ginn.

Ech ginn elo dervun aus, dass dat, ekonomesch
gesinn, heescht, dass dee Waasserstoff net zu Létze-
buerg wadert landen; well do war et héchstwarschein-
lech jo méi interessant, iergendwann eng Kéier iwwer
e Pipelinesystem ze fueren. Mee dat ass awer déi Fro,
déi ech hei zu deem Projet hunn: Wann et eng Kéier
esou e Pipelinesystem géif ginn, géif et dann eeben
och d'Méiglechkeet ginn, dass Létzebuerg iwwert dee
Pipelinesystem vun Ddnemark hier vun ddr heiter
Energieinsel dann och mat gréngem Waasserstoff géif
versuergt ginn?

Voila! Dat ass et schonn. An ech soen Iech villmools
Merci fir d’'Nolauschteren.

M. Fernand Etgen, Président | Merci villmools,
Har Galles. An ndchsten ageschriwwene Riedner ass
den honorabelen Har Max Hahn. Har Hahn, Dir hutt
d'Wuert.

M. Max Hahn (DP) | Merci, Hdr President. Mir wés-
sen net eréischt zanter dem Krich an der Ukrain, dass
mer mam Ausbau vun erneierbaren Energié musse
konsequent virukommen. Mee an de leschte Méint
huet d’'Urgence eeben nach emol ganz kloer zouge-
holl.

Et ass fir eis als DP kloer, dass dat primdr emol hei zu
Létzebuerg selwer geschéie muss. Am beschte Fall
installéiere mer op all Daach, dee géeegent ass, eng
Fotovoltaikanlag, mir iwwerdecke grouss Parkingen.
An et gétt jo och Projeten am Berdich vun der Agri-
fotovoltaik, déi et géllt, weider auszebauen.

Zénter Kuerzem hu mer en EU-Reglement, dat um
Gemengenniveau d'Delaie fir d’Autorisatiounen ddit-
lech gekierzt huet, a verschiddene Fall gouf souguer
de Prinzipp vum Accord tacite agefouert. Dat heescht:
Wann no engem Mount keng Antwert vun der Ge-
meng do ass, dann ass e Projet accordéiert.

Als DP fanne mir, dass dat genee dee richtege Wee ass,
fir virunzekommen - well mir musse virukommen, a
mir musse virun allem och méi séier virukommen, wéi
mer dat bis elo gemaach hunn. Mir sollten dowéinst
dee selwechten Exercice och um Niveau vum Staat a
senge Verwaltunge maachen. Grad bei der Wandener-
gie hu mer nach vill Potenzial hei zu Létzebuerg. Leider
dauert et hautdesdaags nach vill ze laang vun deenen
gischte Pldng bis dass eng Wandanlag dann och tat-
sachlech do steet.

Allerdéngs soe mir als DP och ganz kloer, dass et
onrealistesch ass ze mengen, mir kéinten als klengt
Létzebuerg iergendwann energieautark ginn. Mir hu
weeder Sonnestonne wéi a Spuenien nach leie mir
um Mier, wou mer riseg Wandparken installéiere
kéinten.

Mir wderten also och an Zukunft e groussen Deel vun
eiser Energie importéieren. An dofir ass et an eisen
Aen och richteg, hei zweegleiseg ze fueren: souwuel
eis Hausaufgaben heiheem ze maachen an ze kucken,
déi erneierbar Energié maximal auszebauen, wéi och
gldichzditeg a grouss Projeten am Ausland ze inves-
téieren.

Déi zwou Approché stinn och a kengem Widdersproch.
Mat deene Suen, déi mir mat désem Gesetzesprojet in-
vestéieren, gétt jo och reell eppes geleescht! Et gi reell
nei Produktiounscapacitéite geschaaft a mir kréien net
just um Pabeier eppes ugerechent, wat et souwisou
scho géif ginn. Déi Investitioune kommen also direkt

dem Klima zegutt. An doréms geet et eis jo alleguer-
ten.

Derbdi kénnt, dass d'Potenzial fir erneierbar Ener-
gien an der Nord- an Ostsee eeben e ganzt anert
ass wéi hei zu Létzebuerg. Dowéinst ass et an eisen
Aen och net méi wéi sénnvoll, op deene Plaze grouss
Wandparken ze bauen, massiv ze investéieren an de
Stroum dann ze exportéieren. Dovu profitéiere mir
jo dann en fin de compte alleguer, well déi energee-
tesch Transitioun ass schlussendlech och némmen am
Verbond mat eise Partner um europdeschen Niveau
méiglech.

Als DP énnerstétze mir dowéinst dése Projet, soen
awer och gldichzditeg, dass déi Efforte weiderge-
fouert solle ginn, an och weider a groussflacheg Pro-
jete soll massiv weider investéiert ginn.

Dést gesot, géif ech ganz gdren dem Rapporter
Francois Benoy villmools Merci soe fir souwuel sdi
méndleche wéi och sdi schréftleche Rapport. Iech, [éif
Kolleeginnen a Kolleegen, géif ech Merci soe fir d'No-
lauschteren. An ech géif dann och heimat den Accord
givun der Fraktioun vun der Demokratescher Partei.

Une voix | Trés bien!

M. Fernand Etgen, Président | An ech soen dem ho-
norabelen Har Max Hahn Merci an de Mikro ass elo
frdi fir déi honorabel Madamm Cécile Hemmen.

Mme Cécile Hemmen (LSAP) | Merci villmools, Har
President. Merci och dem Hdr Benoy fir dee ganz
detailléierte Rapport. Merci awer och, dass en drop
higewisen huet, dass et eng europdesch Solidaritéit
gétt, grad an désem wichtege Punkt vun den Ener-
giefroen.

Och wa mer awer elo d’'Méiglechkeet hunn, fir eis
souzesoe fraizekafen iwwert dee statisteschen Trans-
fert am Hibléck op déi Objektiver, sou solle mer awer
trotz allem alles drusetzen, fir selwer lues a lues eis
Ziler ze erreechen.

An d’LSAP steet natierlech hanner all Projet, deen déi
Transitioun do soll vereinfachen an Zukunft. Dofir gétt
d'LSAP selbstverstandlech och hiren Accord zu désem
wichtege Gesetz.

Merci.

M. Fernand Etgen, Président | Merci, Madamm
Hemmen. An ech ginn d'Wuert weider un den
honorabelen Hér Fred Keup. Hér Keup, Dir hutt d'Wuert.

M. Fred Keup (ADR) | Merci, Hdr President. An och
merci dem Rapporter, dem Har Benoy, fir de Rapport.

Dir Dammen an Dir Hdren, ech wollt op e puer Punk-
ten hei agoen, déi mat désem Sujet ze dinn hunn.

Fir d'éischt wollt ech awer allgemeng eng Kéier e
puer Statistiken hei zum Beschte ginn. Dat ass: Mir
brauchen hei am Land 50 Terawattstonnen Energie
am Joer. 50 Terawattstonnen. An dovunner sinn dann
ongeféier 13 % fir de Stroum. A vun deem Gesamt-
stroum, deen hei am Land verbraucht gétt, si 14 % fir
d'Stéit. Ech wollt einfach eng Kéier hei profitéieren, fir
dat ze soen, fir ze weisen awer, wéi wéineg d'Stéit hei
vun der ganzer Energie Stroum doheem verbrauchen.

Interessant ass dann och, dass vun deene 50 Tera-
wattstonnen Energie, déi eist Land pro Joer brauch,
am Moment 1% - also 1%! - produzéiert gétt
duerch Wand- a Solarenergie. Also 99 % net. 1 % vun
der Energie hei am Land gétt duerch Solar- a Wand-
energie produzéiert. Ech mengen, dat ass wichteg ze
wéssen.

De Problem, dorop hu mer schonn e puermol higewi-
sen, dat ass déi grouss Fro, déi sech stellt dann och
fir d’Zukunft, wann ee vun Transitioun, alternativen
Energié schwatzt, ganz besonnesch wéi hei elo vu

Wandenergie, dat ass jo deen, dass d'Wandenergie
net émmer do ass, ne? Dat heescht, och souguer
um Mier, wou een zwar kéint denken: ,Do ass dach
émmer Wand”, nee, och do ass heiansdo deeglaang,
souguer zwou Woche laang, praktesch kee Wand. An
dee Moment produzéieren déi Wandanlagen dann
och keng Energie, kee Stroum.

Dat ass de grondsatzleche Problem. Dat ass déi souge-
nannt ,Volatilitéit": Wa vill Wand ass, gétt vill Stroum
produzéiert - wa keen ass, gétt kee produzéiert.

An dat ass natierlech e Problem an e Risiko, well mir
brauchen de Stroum jo awer och dann, wa kee Wand
ass. Oft hutt Der dann och an Europa eng Gesamt-
wetterlage, wou Der dann a ganz Europa kee Wand
hutt. An da muss also eppes aneschters asprangen.
An d'Strategie war jo émmer bis elo, an dat huet de
Minister och selwer hei gesot, fir dann dee Moment
Gas ze benotzen an d'Gaskraaftwierker ulafen ze loos-
sen als Backup fir d'Wandenergie.

Bon, elo am Moment hu mer awer natierlech e Pro-
blem mat der Gasversuergung aus Russland. An déi
alternativ Gasversuergung, déi mer hunn iwwer
Flésseggas, ass och net ideal aus ganz verschiddene
Standpunkter eraus, soudass sech do also och eng
Fro stellt.

Wie ,Wandenergie” seet, seet also och ,Gasver-
brauch”. Bon, do gétt et aner Alternativen. An, ech
mengen, ganz vill Lanner hei an Europa ginn am Mo-
ment en anere Wee. E Wee, deen och vu ville Klima-
schitzer preconiséiert gétt; an dat ass de Wee vun
der Nuklearenergie. Voila!

Komme mer zréck op dat heite Beispill. An Ddnemark
gétt also eng Insel gebaut; do ginn Insele gebaut. Et
ass schonn eppes Fantastesches, wat do gemaach
gétt. Do gi Wandmille gebaut, déi si bal sou grouss
wéi den Eiffeltuerm - op Inselen! -, wou ee sech
awer och erém muss d'Fro stellen: Wéi ginn déi do ...
Do gétt jo immens vill opgeschott. Do gétt immens
vill Béton verbraucht. Dat ass déi sougenannt ,gro
Energie”. Dat heescht, mir mussen eis och bewosst
ginn: Eleng fir déi Wandanlagen, déi riseg Wandan-
lagen do an ddr grousser Zuel ze bauen, wéerte mer
eng enorm Energie mussen opbrauchen a Form vu
groer Energie.

An dat ass natierlech e Problem, d'autant plus, well
déi Wandanlage jo och eng Liewensdauer hunn, déi
begrenzt ass op, ech mengen, hei war gesot ginn eng
Kéier, 15-20 Joer, et kann och e bésse méi sinn, mee
dat ass e Problem, dee mer och mussen am Hanner-
kapp halen.

Ech wéll och eppes hei ganz kloer soen: Et gétt och
geschwat vun ,hei am Land“. Natierlech si mir be-
grenzt hei, fir Wandenergie auszebauen, an dat gi
just Grimmelen an eisem Gesamtenergieverbrauch,
wéi ech et virdru gesot hunn.

Mir hunn am Fong d'Iddi, dass et awer besser ass -
an dat ass am Fong elo eppes, wat mer mat désem
Projet hei och kénne gutt fannen -: Amplaz dass mer
hei d'ganzt Land, d'Landschaften, verschampeléiere
mat grousse Wandanlagen, well et ass ndischt Schéi-
nes, hu mer |iwer ... Et ass eng Affaire de go(t, jo,
et sinn der, déi hunn dat vldicht gdren, wann d’Land-
schaft, wéi op verschiddene Plazen an Dditschland ...
wa mer d'Eislek voll maache mat Wandanlagen. Mir
fannen dat net flott a mir wéllen dat evitéieren an
duerfir fanne mer et besser, wann dat an Danemark
um Mier gemaach gétt wéi hei op eisen Eisleker Kop-
pen. A mir géifen dann hoffen, dass dat och hei am
Land am beschte manner géif gemaach ginn, wéi Ver-
schiddener sech dat hei wénschen.

Da wéilt ech nach e Wuert soen zu de Statistiken, déi
mer jo am Fong hei kafen, well de Punkt ass jo deen -
an dat ass schonn e béssen awer eppes Spezielles, et ass
och gesot ginn —: Mir kafen hei Statistiken a mir kafen
am Fong kee Stroum. Mir ginn Dénemark dofir Suen,
fir da gutt dozestoen, fir d'Ziler ze erreechen. Et ass jo
awer e béssen, soe mer emol, iwwert en Emwee eng
Mogelpackung! A mir wéssen och net genee - och
wann dat elo esou schéin do steet -, mir wéssen net
genee, wéi Danemark dat duerno a sengem Budget
mécht, wat se mat deene Sue maachen. Ech mengen,
do gétt et jo Méiglechkeeten. Da loosse si hir Suen
ewech a si huelen déi heiten, fir eppes ze maachen. Fir
elo ze soen, dass déi wierklech tatsdchlech doranner
investéiert ginn, ech mengen, dat kann een net sécher
behaapten!

Ech hatt nach eng Fro, ganz konkreet, och un den Har
Minister, wa mer hei derbdi sinn, dat ass: Wann een
de Stroum transportéiert, do gétt &t de sougenannten
LUbertragungsverlust”. Op wéi eng Distanz ass et da
rasonabel, fir Stroum op Létzebuerg ze transportéie-
ren, ouni ze vill Verloscht ze hunn? Sinn dat 500 Kilo-
meter oder 1000 Kilometer oder 1.500 Kilometer? Déi
Leitunge verléiere jo Stroum, wat se méi laang sinn.

Voila, summa summarum:

Hei an désem Projet gétt et eng Partie Saachen, wou
ee ka soe ,pro”, an et gétt eng Partie Saachen, wou
ee ka soe ,kontra”. An dann ass et fir eis rdsonabel,
dass mir eis hei enthalen.

Ech soen Iech Merci.

M. Fernand Etgen, Président | Merci villmools, Har
Keup. An ech ginn d'Wuert weider un déi honorabel
Madamm Myriam Cecchetti. Madamm Cecchetti, Dir
hutt d'Wuert.

Mme Myriam Cecchetti (déi Lénk) | Merci, Har Presi-
dent. Désen Accord huet zwee Virleefer, déi nach den
deemolegen Energieminister Etienne Schneider of-
geschloss huet, deemools mat Estland a Litauen. Mir
hunn dat deemools och schaarf kritiséiert, well d'Re-
gierung dés Ofkommessen huet mussen ofschléis-
sen, well den Ausbau vun den erneierbaren Energien
eigentlech am Schleekentempo virugedriwwe gouf.
Sou hu mir zirka 4 % Energie um Pabeier gebraucht,
fir 2020 vu 7 % op 11 % Undeel Erneierbarer ze kom-
men, sou wéi d'Direktiv vun der EU dat fir eis och virge-
schriwwen huet.

Hei hu mir elo dat selwecht am Grénge virleien, just
dass den Accord dés Kéier mat Danemark ofgeschloss
gétt an dat fir dat ndchst Zil a puncto Erneierbarer fir
2030 ausgeluecht ass.

Déanemark ass natierlech e gudde Partner am Berdich
vun erneierbaren Energien an d’Land mécht net just
esou Accorde mat Létzebuerg, mee och mat aneren
EU-Staaten. Danemark hélt och eng besonnesch Roll
a Saache Klimaschutz an, ass eigentlech e ganz fldis-
sege Schiiler an Europa, wdrend mir als Létzebuerger
gischter e bésse méi liddereg sinn. Mir sétzen donieft
a schreiwe bei Danemark of!

Danemark huet mat déi ambitiéist Klimaziler an der
EU, wéllt d’Klimaneutralitéit och vill méi fréi erreechen.
Ddnemark huet och e ganz strikt Klimagesetz am Géi-
gesaz zu eis. Dat ddnescht Gesetz ass eigentlech d'Best
Practice an deem Berdich.

Danemark huet eng Geschicht an éffentlecher Ener-
gieinfrastruktur a -produktioun an ass och Virleefer
a Saache kooperativ an delokaliséiert Energieproduk-
tiounen, eppes, wat zu Létzebuerg gréisstendeels
awer nach feelt. An natierlech huet Ddnemark méi
héich Ziler fir Erneierbarer, déi d'Land och nach er-
reecht, wat hinnen dann och erméiglecht, déi iwwer-
schésseg Energie ofzeginn.

Irland ass och e Preneur vun déser Energie um Pa-
beier, well d’'Land genausou wéi Létzebuerg bei der
Energietransitioun net richteg an d'Gang kénnt.
Wann een awer d'Debatten am iresche Parlament
noliest, da stellt ee fest, dass do vill méi oft Wierder
gefall si wéi: ,En Echec”, ,Eng verpasst Chance”, ,On-
verantwortlechkeet”!

Natierlech huet Irland och ganz aner Méiglechkeete
wéi Létzebuerg, besonnesch wat d'Wandenergie
ugeet. Mee sou wéi d'Regierung sdit Jore mat déser
Fro émgeet, andeem et émmer heescht, mir wieren
awer virbildlech, Pionéier an immens gewéllt, mee et
wier eeben net méiglech a Saachen Erneierbarer, sou
wéi och an der virleschter Kommissioun gesot gouf,
kann et awer och net einfach esou stoe gelooss ginn.
Mir leien haut bei 13 % Erneierbarer an dat och just,
well mer sou Transferte vu Statistike maachen.

Eis Téschenziler bis 2030 erreeche mer net. Dofir
musse mer elo am Nachhinein fir 2021 schonn en
Transfert maachen, obwuel den Energieverbrauch
an déser Zdit duerch d'’Pandemie sécherlech awer
net eropgaangen ass. Mir sinn déi Lescht an Europa,
goufen dailleurs entre-temps iwwerholl vun Holland
a Malta!

Derbadi ass ze soen, dass et net just ém d'Produktioun
vun Energie geet, mee och ém de Verbrauch. Falt den
Energieverbrauch namlech, klémmt jo automatesch
den Undeel un Erneierbare bei konstanter Produk-
tioun. Fir béid Berdicher setzt d'Regierung op éffent-
lech Subventioune vu Privatinitiativen.

Fotovoltaik op den Diech, Heizungsersatz, ener-
geetesch Sanéierung, fir alles kritt e Stot - an an
anlecher Form och e Betrib - Héllef vum Staat, wat na-
tierlech och richteg a gutt ass, awer leider mat iwwer-
schaubarem Erfolleg bis elo. De Staat selwer gétt awer
leider hei och keng ganz gutt Figur of. Den Hér Hahn
huet et virdru gesot: ,Fotovoltaik op den éffentlechen
Diech bleift e raren Artikel.” Ech mengen, hien huet eis
Interventioun elo schonn zu deem Theema ganz gutt
nogelauschtert, well mir soen dat émmer erém: Déi &f-
fentlech Diech, Parkingen an esou weider an esou fort!

Déi konkreet national Mestire ginn also bei Waitem
net duer, fir d'Klimaziler ze erreechen, Klimaziler, déi
jo en plus nach ze déif leien, fir dem Accord vu Pardis
gerecht ze ginn. Fir dat auszebigelen, mécht d'Regie-
rung elo dat, wat se fir d’Anhale vum Kyoto-Accord
och gemaach huet: Se keeft Bilanze vun anere Lanner.
Wuelgemierkt ginn déi Bilanze keng additionnell
Leeschtungen erém: D’Energie, déi mir um Pabeier
kafen, gétt souwisou produzéiert, se ass scho produ-
zéiert. Mir schafen domadder keng nei Kapazitéiten,
mir verréckele just d'Zuelen an enger Kontabilitéit!

Den Accord mat der dénescher Regierung gesdit zwar
vir, dass d'Millioune vum Létzebuerger Staat mussen
an Offshore-Wandparke fléissen, awer just fir den
Deel, wou den ddnesche Staat och fir sou Wandparke
bezilt. Awéifern dat iwwerhaapt antrétt, ass awer nach
eng ganz aner Fro, well d'danesch Regierung énnert
dem Drock vun der liberaler Partei virhuet, déi haut
nach majoritdr staatlech Entreprise @rsted ze privati-
séieren, déi Entreprise, déi dés Wandparke baut.

Geschitt dat, waert den danesche Staat och manner
oder guer net méi direkt an e Wandpark kénnen in-
vestéieren. Wie weess, vldicht baue se jo dann och
guer keng méi, well da regéieren international Inves-
toren!

Mir bleiwe bei eiser Haltung géigeniwwer deene
statisteschen Transferten: Se schafe leider ndischt
Neies, schafe keng nei erneierbar Energieproduk-
tioun, mee deelen déi geschafen Energie um Pabeier
just anescht op. Mir énnerstétzen natierlech Koopera-
tioune mat Lanner, déi nei Kapazitéite schafen, mee

dat heiten ass dat awer net! Dofir menge mir och,
datt d'Regierung hei e falscht Signal sent: Et gétt
erém verméttelt, datt mir eis Verantwortung net sel-
wer mussen huelen, mee dass mir eis einfach frdikafe
kénnen. Dat ass an eisen Aen eng Fal!

Mat esou enger Politick gétt ndischt fir d'Zukunft ge-
schafen a mir si weider staark ofhdngeg vun anere
Staaten an Energiefroen. Fir eis ass a bleift de Réck-
gréff op den Akaf vun Energien um Pabeier en Echec
an der Energiepolitick vun eiser Regierung!

Merci fir d’'Nolauschteren.

M. Fernand Etgen, Président | Merci, Madamm
Cecchetti. A leschten ageschriwwene Riedner ass den
honorabelen Har Marc Goergen. Hdr Goergen, Dir
hutt d'Wuert.

M. Marc Goergen (Piraten) | Merci, Hér President.
Merci dem Rapporter Francois Benoy fir dee gudde
schréftlechen a méndleche Rapport. Et ass e Projet,
deen och mir Piraten wderte matstémmen. Et ass
zwar e béssen e Projet, wou ee sech e gutt Gewésse
mat dem néidege Geldfloss ka kafen. Mir sinn nach
émmer der Meenung, dass mer hei zu Létzebuerg
méi misste maachen a méi missten an d'erneierbar
Energien investéieren, do ginn ech dann dem Har
Benoy net wierklech Recht, dass Létzebuerg kleng
ass a mir awer am Moment d'Potenzial nach net
ganz ausnotze vun deem, wat do ass, mee dat hunn
ech schonn a villen Dossiere gesot, dass mir Piraten
zimmlech ongedélleg sinn, wat d'erneierbar Energien
ubelaangt, an dass dat zu Létzebuerg ze laang ge-
schleeft huet!

Sief dat Solar, sief dat Wand, et muss einfach ge-
maach ginn an et mussen natierlech och déi privat
Haushalter matagebonne ginn, well et ass do, wou
den Daach fri ass, et ass do, wou een am schnellste
Solar kann opbauen - a vldicht och kleng Wandrie-
der: Dat ass eng nei Technik, déi elo komm ass, déi
ganz diskreet ass, da brauch den Hdr Keup sech net
opzereegen, dass d'Landschaft géif verschampeléi-
ert ginn duerch erneierbar Energien, woubdi ech déi
Meenung guer net deelen. Am Contraire, mir hunn
herno méi Problemer, wann eis Landschaft duerch
de Klimawandel drastesch leit! Dat deet de Leit vill
méi wéi an do hunn d'Leit vill méi Problemer wéi mat
enger Wandmillen, déi an der Géigend steet!

M. Sven Clement (Piraten) | Ganz gutt!

M. Marc Goergen (Piraten) | Well déi mécht herno,
dass de Klimawandel gestoppt gétt — mee bon, dat
verstitt Dir bei der ADR souwisou ni!

Et gétt déi kleng Wandmillen, déi ee sech kann op
den Daach bauen an do ass meng Fro un de Minis-
ter: Ass dat zu Létzebuerg méiglech? Ech hunn déi
Projeten elo an Dditschland gesinn, wou dat ganz
interessant ass, well alleguerten déi Haushalter, déi
sech fir Solar entscheet hunn, déi kénnen doduercher
maachen, dass wann eng Kéier schlecht Wieder ass,
se alternativ iwwert déi kleng Millen, déi se op den
Daach gebaut hunn, an - déi gesi ganz diskreet aus,
déi gesinn einfach ronn aus an dann dréint et - wann
d’Loft deementspriechend kénnt, kénne se awer hir
Energie do erzeugen, soudass dat eigentlech eng Léi-
sung war.

Well fir eis Piraten ass et ganz kloer: Mir mussen déi
privat Haushalter mat u Bord kréien. Mir wéssen och,
dass d'Gemenge wichteg sinn. Ech weess och, dass
verschidde Gemengen am Land sech leider schwéier
dinn, wann ee kuckt, wéi wéineg Solar oder wéi wéi-
neg erneierbar Energie se émgesat hunn. Mir hunn
awer och aner Gemengen, déi e Musterbeispill sinn
an déi deementspriechend eppes fir d'Energie maa-
chen.

Mir stémmen dat haut mat a mir hoffen, dass do-
duerjer och op laang Zdit eng Kritick, déi ech émmer
erém ubréngen a bei ddr ech einfach net midd ginn,
well et mech nach émmer stéiert, a wat mer wierklech
um Haerz ldit ..., dass den Atomundeel hei zu Létze-
buerg, deen am Moment nach émmer bei 10 % ldit,
endlech wdert erofgoen. Dat ass einfach e Facteur,
deen eis Piraten esou eppes vu stéiert, dass Létzebuerg
nach émmer 10 % Atomstroum importéiert. Dat dierf
einfach net sinn!

Merci.
M. Sven Clement (Piraten) | Ganz gutt!

M. Fernand Etgen, Président | Merci villmools, Har
Goergen.

D'Regierung huet d'Wuert, den Hér Energieminister
Claude Turmes.

Prise de position du Gouvernement

M. Claude Turmes, Ministre de I'Energie | Gudde
Métteg, Har President. Gudde Métteg, léif Depu-
téiert, Kolleegen aus der Regierung. Deen Accord
mat Danemark huet eng Rei Facetten. Déi éischt Fa-
cette ass: Mir hunn eng europdesch Direktiv. An dar
europdescher Direktiv gi verbindlech erneierbar Ziler
festgeluecht fir all d'Ldnner a fir Létzebuerg ass et
némme méiglech, déi Ziler ze erreechen, wa mer alles
maachen hei zu Létzebuerg an awer och kooperéie-
ren.

Firwat ass dat esou? Dat ass net esou, well mer e
klengt Land sinn - oder net némmen. Et ass virun
allem esou, well mer e klengt Land si mat engem
risegen Energieverbrauch - an dat ass virun allem
am Transportberdich esou, well eeben och ganz vill
Camionen hei zu Létzebuerg en Halt maachen. A just
fir lech eng Gréisstenuerdnung ze ginn: Bal 60 %
vun eiser Energie sinn Transport. An am Transport-
berdich hu mer och aus gudde Grénn net 30 %, 40 %
Biocarburanten, mir hunn der 7 %, 8 %, déi och no-
halteg sinn, an dat eleng zitt natierlech eis Bilanz da
schonn no énnen. Wann ech 60 % vun der Energie am
Transportberdich hunn an do - soulaang mer net méi
Elektromobilitéit hunn — manner wéi 10 % erneierbar
hunn, da kénne mer net insgesamt ganz héich sinn.

An deen zweete Grond ass d'Statistik am Stroumberadich.
Et ass esou, also, eis Haushalter maachen - kommt, mir
soen — graff 20 % aus. Mir hunn eng grouss Firma hei zu
Létzebuerg, déi Stol mécht. Déi eleng verbraucht 35 %
vum Stroum. Wann ech dann nach Pneuefabrikanten,
Chimieindustrie, Zementindustrie an esou derbadihue-
len, da sinn et wait iwwer 50 % vun eisem Stroum, déi
an dem Industrieberdich verbraucht ginn an dat alles op
engem natierlech klengen Territoire!

Duerfir ass et wichteg, dass mer zwou Strategien
hunn. Déi éischt Strategie ass, hei zu Létzebuerg alles
ze maache fir virunzekommen, an ech denken, dass
mer dat als Regierung wierklech kollektiv maachen.
An dat ass och eng gutt Zesummenaarbecht zum Bei-
spill elo an der Lescht mam Inneministére, wou mer
amgaang sinn, wou mer elo zwou Saache gemaach
hunn. Dat eent ass d'Beschleunegung vun de Genee-
megungen, déi d'Gemenge musse ginn, an dat anert,
wou mer gemeinsam dru schaffen, ass eebe quasi e
Bautereglement-type, wou et dann och méi einfach
soll gi fir d'Leit hei zu Létzebuerg, a Solarenergie ze
investéieren, an och bei der Wandenergie komme
mer gutt virun.

Mee alles, wat mer hei zu Létzebuerg maachen, an
ech mengen, mir sinn amgaangen, den nationa-
len Energie- a Klimaplang ze iwwerschaffen, also,
iergendwann wderte mer kénnen - kommt, mir soen
emol - 30 %, 35 %, 40 % vun eisem Stroum hei zu
Létzebuerg maachen an de Stroum waert natierlech

insgesamt am Energiekuch méi grouss ginn, well mer
jo émmer manner fossill Energien hunn. Awer mir
wderten als Létzebuerg, esou laang mer virun allem
esou vill Industrie hunn, et ni fierdegbréngen, all déi
erneierbar Energien hei zu Létzebuerg ze maachen.
An duerfir ass et wichteg a richteg, dass mer och a
Kooperatiounen investéieren.

Mir hate schonn an der leschter Regierung eng Ko-
operatioun mat Estland a mat Litauen. Mir war et
wichteg, dass wa mer esou Kooperatioune maachen,
mer déi och méi enk mat konkreete Projete verban-
nen, an duerfir sinn ech immens frou, dass mer mat
Dénemark elo konnten e Kooperatiounsaccord maa-
chen, well iwwert den Transfert vun der Statistik ginn
déi Sue wierklech an e Projet, dee bahnbrechend ass
an Europa, fir eeben eng Insel ze bauen, ronderém
déi 12.000-Megawatt-Wandanlagen entstinn!

An dee Projet ass net némme wichteg oder richteg
fir eis Statistik, mee en ass och wichteg fir eenzeler
vun eisen Acteuren. Nach virum Summer wdert déi
ddnesch Regierung Konsortien definéieren, déi déi
Insel bauen. A mir hu Gespréicher mat enger Rei
Létzebuerger Acteuren, déi och d'Schnéttstell siche
mat der Finanzplaz, fir eeben op d'mannst eng Offer
ofzeginn, fir do bei deem Konsortium, deen déi Insel
baut, mat derbdi ze sinn. An et war mer wichteg: Ech
hat eng Delegatioun vu Létzebuerger Entreprisen, déi
an deem Berdich sinn, mat an Danemark. Mir hunn
eng Reunioun organiséiert mam Minister a mir sinn
och iwwert eis Botschaft a stannegem Austausch, fir
eeben och deene Létzebuerger Entreprisen eng Hél-
lefsstellung ze ginn, wann déi Ausschreiwung elo vi-
rum Summer geschitt.

An dat anert ass: An drai, véier Joer wéert déi danesch
Regierung dann déi éischt Ausschreiwunge maa-
che fir grouss Wandparken, a meng Iddi ass, dass
mer dann an en anere Genre vu Kooperatioun ginn,
an zwar dass mir mat Ddnemark da bei senger Aus-
schreiwung matmaachen. Dat heescht, dass mer
direkt 1.500 Megawatt oder méi ... Danemark hélt,
wat weess ech, 80 %, 85 %, 90 %, mir huelen déi aner
10 %. Et gétt eng Ausschreiwung gemaach an dat ass
eventuell e Moyen, fir nach méi génschteg un esou
Stroum ze kommen oder och u Statistiktransferten.
Dat heescht, dat hei ass en Ufank an do hannendru
geet et mer eigentlech drém, fir richteg gemeinsam
Projeten am Berdich vum Offshorewand hinzekréien.

Et ass schonn erwddnt ginn: Do hannendrun ass na-
tierlech net némme Stroum, mee do ass och Waas-
serstoff, an dann ass eeben d'Fro: Wéi kénnt dee
Stroum oder dee Waasserstoff op Létzebuerg? Et ass
esou, dass mer nach virun e puer Wochen eng Reu-
nioun haten, d’'Ministere vun Déitschland, Frankrdich,
Benelux, Schwiiz an Eistraich, déi mir d'lescht Joer
presidéiert hunn, an déi hat ech zesummebruecht
mat de Ministere vun der Nordsee a mir hunn iw-
wert e Consultant e gemeinsame Plang erschafft,
wéi déi Risequantitéite vu Stroum net némmen elo
an d'Stroumnetz erakommen, mee wéi mer och
d'Schnéttstell siche mam grénge Waasserstoff.

An do hannendru geet et natierlech drém: Sinn
d'Leitungen op dar richteger Plaz? Wou baue mer
d’Elektrolyseure fir de Waasserstoff? Dat heescht, déi
Aarbecht geet dést Joer énner holldnnescher Presi-
dence weider, soudass mer wierklech dru schaffen, fir
de westeuropdesche Stroumsystem an dann och han-
nendrun dee grénge Waasserstoff bis 2035 komplett
op null CO, ze hunn.

Da vlaicht nach zwou Antwerten: Ech géif och gar mat
Loutrengen zesummeschaffen. Ech mengen, do ass
eng Rei interessant Projeten. De Problem ass: Frank-
rdich ass komplett schlecht bei den erneierbaren

Energien an et dderfen némmen déi Lanner, déi hir
Ziler iwwererreechen, mat anere kooperéieren, well
soss wiere se jo... Du kanns jo net engem eppes
verkafen, wou s de schonn net gutt genuch bass. An
duerfir, dat ass immens ldsteg. Dat ass och de Fall
mat der Belsch. An do, wou déi nei déitsch Regie-
rung ... wou do vldicht e Liichtbléck ass: Séitdeem
den Habeck do Minister ass, mécht Daitschland méi
fir erneierbar Energien.

Ech sinn och elo geschwénn eng Kéier zu Berlin a fir
eis wier et super interessant, mat Dditschland och ze
kooperéieren, well mer mat deenen och an engem
gemeinsame Stroummarché sinn a sech do och nach
ganz aner Synergien da géife bidden, och fir eis In-
dustrie.

A bei eiser Industrie ass et eeben esou: Mir probéie-
ren, hinnen ze héllefen, enger ArcelorMittal, enger
Goodyear oder aneren, fir sech eeben direkt a grouss
Wandprojeten oder Solarprojeten anzekafen. Mir
sinn do mat der SNCI amgaang, e sougenannt De-Ris-
king-Instrument opzesetzen an do komme mer och
an désen Deeg gutt virun.

An da vldicht zum Waasserstoff nach: De Moien hat
ech d'Chance, eis Taskforce Waasserstoff ze presidéie-
ren. Mir wderte sécher elo an dem Summer do gutt
virukommen, och mat méi prezis: Wat kénne mer hei
zu Létzebuerg maache vu Waasserstoffproduktioun?
An dann och ... Mir hunn d'Chance och, dass mer
hei zu Létzebuerg eng Transportentreprise hunn, déi
sech spezialiséiert op den Transport vu Waasserstoff
iwwer Container. Dat kann op der Schnéttstell ge-
schéie mat CFL, dat kann op der Schnéttstell geschéie
mam Hafe vu Mdertert, soudass mer Acteuren hunn
hei zu Létzebuerg, déi wierklech ganz proaktiv och
beim grénge Waasserstoff énnerwee sinn.

A wéi gesot, déi ndchst Woche wderte mer do hof-
fentlech méi konkreet Projete kénnen annoncéieren.
Mir hanken am Moment nach e béssen, well déi
Staatshdihéllefen aus Europa, déi sinn nach net kloer.
Déi sollen awer elo an drai, véier Woche kloer sinn an
esoubal déi do sinn, kénne mer dann och méi schnell
konkreet hei zu Létzebuerg weiderkommen.

Ech si frou, dass mer esou e grousse Konsens hei
hunn, net némme fir d'erneierbar Energie hei zu
Létzebuerg, mee och, wéi dat gesot ginn ass vun der
Madamm Hemmen: Hei geet et och ém d'Solidaritéit
an Europa. A Westeuropa an a ganz Europa sollen a
musse mer weiderkomme bei den erneierbaren Ener-
gien. Et ass gutt fir eise Klimaschutz, mee et ass och
ganz wichteg, fir net méi esou ofhdngeg ze si vun
esou deelweis onagreabelen Iwwerraschunge wéi déi
mat deem Krich vum Putin an der Ukrain.

Ech soen Iech Merci.

M. Fernand Etgen, Président | Merci dem Har Ener-
gieminister Claude Turmes. Parole aprés ministre ass
fir den Har Paul Galles.

M. Paul Galles (CSV) | Jo, merci, Har President, a
merci, Har Minister, fir déi ganz interessant Erklarun-
gen. Ech hunn einfach just a Bezuch op déi Froen, déi
ech Iech gestallt hat, nach eng Kéier zwou Réckfroen.
Kommt, mir huelen elo eng Kéier dat Beispill Loutren-
gen: Do schwdtze mer vun enger Regioun. Ech ver-
stinn elo, wat Dir sot, dass dat am Gesamtverbund vu
Frankrdich dann net duergeet, fir iwwerhaapt kénne
statistesch eppes ze verkafen.

Ech kenne mech elo institutionell selwer net gutt ge-
nuch aus. Dderf eng Regioun vun engem Nopesch-
land da mat enger anerer Entitéit vu Létzebuerg
zesummeschaffen, zum Beispill mat Gemengen oder
engem Verbund vu Gemengen op ddr anerer Sdit vun
der Grenz? Dat ass elo déi Fro, déi éischt Fro, déi ech

nach stellen. Et ass just eng Nofro, fir et besser ze ver-
stoen.

An déi zweet Fro, déi ech mer elo gestallt hunn, ass:
Dir hutt am Ufank och zu Recht déi europdesch Di-
rektiv genannt. Wa mer eis an deem Kader befannen
a beweegen, heescht dat automatesch, dass keng
Kooperatioune mat net europdesche Lanner de Mo-
ment envisagéiert ginn. Oder leien ech do falsch? An
et kéint een awer trotzdeem, zum Beispill, ech weess
net, ech soen elo einfach emol d’Kapverden, well déi
jo awer oft genannt ginn, also e méigleche Koopera-
tiounspartner an der Produktioun vun erneierbaren
Energien ... Wdren esou Kooperatiounen awer trotz-
deem theoreetesch méiglech?

Merci.

M. Claude Turmes, Ministre de I’Energie | Also, fir
nach eng Kéier op Loutrengen zréckzekommen: Déi
europdesch Direktiven, déi betreffe Ldnner an dat
sinn d'Statistike vun de Ldnner. Frankrdich qualifi-
zéjert sech net, fir mat engem anere Land e Koope-
ratiounsaccord ze maachen, d'Belsch och net. An
duerfir ... Also, ech géif immens gdr an der Grouss-
regioun Solarenergie a Wandenergie entwéckelen,
mee wa mer dat maachen, dann hu mer ... also, mir
kénnen dat guer net notzen, fir eeben dann och op
eis Bilanz mat unzerechnen. Dat ass e Fait - an dee
Fait waert sech och déi ndchst aacht, zéng Joer net
anneren -: Leider ass et jo esou, dass d'Fransouse jo
|éiwer an Atomkraaftwierker, déi zwee-, draimol méi
deier sinn, investéiere wéi a Wandenergie. Gutt, ech
mengen, dat ass hire Choix an duerfir wdert dat sech
och dann net dnneren.

Wat elo déi net europdesch Lanner ubelaangt, do gétt
et an der Direktiv selwer e Passus a mir hunn eigent-
lech deemools gesot: Et geet eigentlech drém, dass
mer an Europa d'erneierbar Energien opbauen, an
dat heescht ... Et ass zum Beispill mat Cap-Vert: Wann
elo de Cap-Vert Solarenergie mécht, déi kénne mir
net op eist Zil urechnen, wat awer net heescht, dass
mer net mam Cap-Vert zesummeschaffen. Ech hat
géschter nach eng Visio mam Cap-Vert an et kénnt
eng kapverdianesch Delegatioun am Mee op Létze-
buerg.

Mir héllefen iwwert de Kooperatiounsministére an
och iwwer méi Ministére de Kapverdianer, Ausschrei-
wungen ze maache fir grouss Solaranlagen, a mir hél-
lefen hinnen, e Pompspdicherkraaftwierk ze bauen,
e klengt. Well si hunn Inselen a wann s de op ddr I
nsel - dat ass dann och en Deel vun der Antwert un
den Hér Keup -, wann s de op enger Insel Solarener-
gie a Wandenergie méchs, da bass de och frou, wann
s de e Pompspdicherkraaftwierk hues, dat dann ein-
fach kann de Puffer maachen. A mir héllefen hinne
bei den Etiiden derfir.

An dat Drétt, wou mer hannendru sinn, an dat war
och meng perséinlech Initiativ: De Cap-Vert huet im-
mens gutt Solarkonditiounen, de Cap-Vert huet fan-
tastesche Wand an duerfir probéiere mer elo, ob et
Sénn mécht - a mir bezuelen déi Etiid -, ob de Cap-
Vert kann am groussen industrielle Moossstab Waas-
serstoff hierstellen. An déi Etlid, déi ass amgaang a
bis de Mee hoffen ech och, dass mer do e bésse méi
Detailer hunn, well ech wollt da profitéiere vun dar
Visitt, wou och de kapverdianeschen Energieminister
op Létzebuerg kénnt, fir dann eng Kéier déi Detailer
mat him ze beschwdtzen.

Dat heescht, mir wélle mam Cap-Vert an anere Lanner,
wou mer an der Kooperatioun sinn - och mam Franz
Fayot -, erneierbar Energie maachen, Energieeffi-
zienz. Mee dat kénne mer net op eis Ziler urechnen an
duerfir ..., fir eis Zilerreechung alles hei zu Létzebuerg
maachen an do komme mer gutt virun, an dann eebe
kooperéiere mat aneren europdesche Lanner.

Ech soen Iech villmools Merci.

M. Fernand Etgen, Président | Merci dem Hér Ener-
gieminister Claude Turmes. D'Diskussioun ass elo ofge-
schloss.

Ier mer zum Vott kommen, wollt ech drun erénne-
ren, datt ee sech op sengem Posten alogge muss,
fir kénne matofzestémmen. Mir kommen elo zur
Ofstémmung iwwert de Projet de loi 8118. Den Text
steet am Document parlementaire 81182

Vote sur I'ensemble du projet de loi 8118 et dispense
du second vote constitutionnel

D'Ofstémme fankt un. Da maache mer elo de Vote par
procuration. De Vott ass ofgeschloss.

De Projet de loi ass mat 53 Jo-Stémmen, 2 Nee-Stém-
men a 4 Abstentiounen ugeholl.

Résultat définitif aprés redressement : le projet de loi 8118
est adopté par 54 voix pour, 2 voix contre et 4 absten-
tions.

Ont voté oui : Mmes Diane Adehm, Nancy Arendt épouse
Kemp (par M. Laurent Mosar), MM. Emile Eicher, Félix
Eischen, Paul Galles, Léon Gloden, Jean-Marie Halsdorf,
Mme Martine Hansen, MM. Max Hengel, Aly Kaes,
Marc Lies, Mme Elisabeth Margue, M. Georges Mischo,
Mme Octavie Modert, MM. Laurent Mosar, Gilles Roth,
Jean-Paul Schaaf, Marc Spautz, Serge Wilmes (par
M. Georges Mischo), Claude Wiseler et Michel Wolter ;

MM. Guy Arendt, André Bauler, Gilles Baum, Mme Simone
Beissel, MM. frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim
Knaff, Claude Lamberty et Mme Lydie Polfer (par M. Gusty
Graas) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan
Kersch, Mme Lydia Mutsch et M. Carlo Weber ;

Mme  Semiray Ahmedova, M. Frangois  Benoy,
Mmes Djuna Bernard, Stéphanie Empain, Chantal Gary,
M. Marc Hansen, Mme Josée Lorsché, M. Charles Margue
et Mme Jessie Thill ;

MM. Sven Clement et Marc Goergen.

Ont voté non: Mmes Myriam Cecchetti et Nathalie
Oberweis.

Se sont abstenus : MM. Jeff Engelen, Fernand Kartheiser,
Fred Keup et Roy Reding.

Freet d’Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

7. Question élargie n° 181 de Mme Jessie
Thill au sujet de la violence domestique

Mir kommen elo zur erweiderter Fro Nummer 181
vun der Madamm Jessie Thill iwwert d'haislech Ge-
walt. Madamm Thill, Dir hutt d’'Wuert.

Mme Jessie Thill (déi gréng) | Merci, Har President.
Haislech Gewalt ass e Phenomeen, dat an alle Ge-
sellschaftsschichten optrétt an awer iwwerall och
en Tabu ass. Déi Betraffen traue sech an den aller-
meeschte Fall net, iwwert dat ze schwatzen, wat
hinne geschitt, well si souwuel hiren oder hir Partner/
in fierte wéi och d’Reaktioun vun hirem Emfeld.

Ma ech wollt haut en Deel vu menger Question élar-
gie Frae widmen, déi besonnesch vulnerabel sinn:
Migrantinnen aus Dréttstaaten, mat oder ouni Opent-
haltsgeneemegung hei zu Létzebuerg. Fraen, déi mat
op Létzebuerg kommen an deenen hire Conjoint hei

schafft, kréie keng eegen Openthaltsgeneemegung,
mee dés ass gekoppelt un déi vun hirem Conjoint.

Dést bréngt si an eng besonnesch vulnerabel Situa-
tioun a si hunn oft nach zousdtzlech Angscht virum
Partner, fir iwwerhaapt eng Plainte ze maachen,
d'Suerg dobdi, datt si hiert Doheem musse verloos-
sen, well hir Openthaltsgeneemegung vun ddr vun
hirem oder hirer Partner/in ofhdnkt. Datt, wann hais-
lech Gewalt am Stot stattfénnt, d'Victime eng eegen
Openthaltsgeneemegung ufroe kann, ass ndmlech
meeschtens net bekannt.

Hei zu menger éischter Fro un d'Madamm Minis-
tesch: Plangt de ,Mega" Sensibiliséierungsprojeten a
Campagnen, déi sech geziilt u Fraen aus Dréttstaate
riichten, an dat a verschiddene Sproochen, fir eeben
déi Betraffen ze erreechen?

Wann dés Fraen da bis de Courage hunn, fir doheem
fortzegoen, solle si et, menge Sourcen no, st duerch
hiren Openthaltsstatus méi schwéier hunn, an engem
Fraenhaus énnerdaach ze kommen, an et gétt keng
Richtlinnen zur Fro vun der Opnam an der Ennerbrén-
gung vu Fraen ouni Openthaltsgeneemegung, déi Af-
fer vu Gewalt gi sinn.

Ass bekannt, wéi vill vun den énnerbruechte Fraen
an enger Situation de séjour irrégulier sinn? Gétt de
.Mega” spezifesch Uweisungen oder Recomman-
datiounen eraus fir d'Opnam a Betreiung vun dése
Victimme mat irreguldrem Openthalt? Beaflosst de
Migrantestatus d’Entscheedung, ob eng Fra opgeholl
gétt oder net? Gétt et Zuelen doriwwer, wéi vill Fraen
ouni Pabeieren an de leschte Jore Plainte gemaach hu
wéinst haislecher Gewalt?

Gi vum ,Mega“ aus Iwwersetzer zur Verfligung ge-
stallt, fir Sensibiliséierungsaarbecht um Terrain an an
den Opfangstrukturen ze maache respektiv gétt beim
Projet Riicht Eraus vun der Croix-Rouge fir Tater/in-
nen och eng méisproochech Offer geschaaft? Ech hu
gesinn, dass um Internetsite vun der Croix-Rouge
Franséisch, Daitsch an Englesch ass, mee hei wiere jo
och aner Sprooche wichteg.

No leschten Zuelen aus enger Antwert op eng Ques-
tion parlementaire vum Chantal Gary vu virun engem
Joer geet ervir, datt et zu Létzebuerg 166 Better a 7
Fraenhaiser gétt, déi Fraen an Nout ophuelen. En
moyenne wieren 48 Fraen op der Waardeléscht fir an
dés Haiser. Aktuell sollen et 71 Frae sinn, déi waar-
den, fir an esou en Haus ze kommen.

Kann d’Madamm Ministesch dés Zuele bestdtegen?
Kann d'Madamm Ministesch erkldren, unhand vu wéi
enge Krittaren d'Prioritéit op en Zémmer definéiert
gétt?

D'Impressioun, déi ech hunn, ass, datt am Allgemen-
gen zwar eng gewéss Sensibiliséierungsaarbecht
stattfénnt, déi d’Fraen oprifft, sech ze mellen, wa se
Victime sinn, mee hannendrun hu mir net genuch
Better, fir dés Fraen énnerzebréngen. Musse mir net
awer zousdtzlech Strukture schafen, och wann dat
heescht, Symptombekdmpfung ze maachen? Misst et
net och nach zousdtzlech Transitiounslogementer gi
fir no der Noutstruktur, wann d'Fraen erém op de Bee
stinn, ier se direkt mam normale Logementsmarché
konfrontéiert ginn?

Dat war elo eng ganz Rei Froen an ech hu mech elo
zimmlech kuerz gehalen, mee ech mengen, dass et
awer hei wierklech wichteg war, Antwerten ze kréien!
Ech si gespaant op d’Antwerte vun der Madamm Mi-
nistesch.

Merci.

Une voix | Trés bien!

M. Fernand Etgen, Président | Merci villmools, Ma-
damm Thill. D'Regierung huet d'Wuert, d'Madamm
Gldichheetsministerin  Taina Bofferding. Madamm
Bofferding, Dir hutt d'Wuert.

Mme Taina Bofferding, Ministre de I'Egalité entre
les femmes et les hommes | Merci, Har President. Fir
d'éischt wéll ech soen: absolutt e ganz wichtege Sujet!
An ech mengen, et kann een net oft genuch iwwert
d'haislech Gewalt diskutéieren, drop opmierksam
maachen, well allkéiers, wann een driwwer diskutéi-
ert, hélt een d’haislech Gewalt aus dem, soen ech elo
emol, ,Schmuddeleck” eraus. Et enttabuiséiert een an
dat ass wichteg, grad fir den Affer ze weisen, dass se
net eleng sinn. Ben, Dir hutt schonn drop higedeit,
dass haislech Gewalt, d'Gewalt ganz besonnesch
géint Fraen, géint Meedercher, eng Realitéit hei zu
Létzebuerg ass. D'Zuele weisen dat och ganz kloer.

Dir hutt elo duerno gefrot, wéi ongeféier d'Verdee-
lung vun den Nationalitéiten ass bei den Affer. Just
fir hei e Chiffer ze nennen: Vun den 1.695 Affer waren
1.425 EU-Bierger respektiv EU-Biergerinnen an 270
Leit koumen aus Dréttstaaten. Et ass also eng Verdee-
lung vu 84 % par rapport zu 16 %.

Fir eis als Regierung ass d'Bekdmpfung vun hais-
lecher Gewalt eng absolutt Prioritéit an hei setze mer
jo och op eng multidimensional Approche. Mir hunn
dést Joer respektiv ... jo, dach, dést Joer sinn et ganz
genau 20 Joer, wou mer och d'Gesetzgeebung géint
haislech Gewalt hunn a wou mer eng Evaluatioun ge-
maach hunn a wou mer gesinn, dass et wierklech eng
zolidd Basis ass. Mee ndischt soll eis drun hénneren,
émmer erém weider auszebauen a ganz besonnesch
an der Preventioun nach nei Akzenter ze setzen, wat
mer och maachen.

Dir hutt elo gefrot - ech mengen, dat war Ar éischt
Fro -, bei der Preventioun, bei der Sensibiliséie-
rung, wéi mer do virginn. Ben, och hei setze mer op
eng multilingual Approche. Mir musse jo alleguer-
ten d’Communautéiten hei am Land erreechen. Mir
erreechen der och ganz vill, wéi gesot, dat hutt Der
elo matkritt, wéi ech elo de Chiffer vun den Affer zi-
téiert hunn, a mir gesinn dat och an eise Consulta-
tiounsstrukturen. Just fir een hei nach ze nennen: Dat
ass de Service eebe vun den Affer, de SAVVD, deen
hat elo am leschte Rapport uginn, dass si Leit aus
44 verschidde Lanner empfaangen hunn. An dat ass
och gutt, well d'Gesetzgeebung mécht hei keng Dif-
ferenz téscht den Nationalitéiten, wou een hierkénnt,
der Originn. Et ass ganz einfach: All Affer, dat Héllef
brauch, kritt Héllef! An duerfir sinn alleguerten eis
Servicer do an och deementspriechend forméiert.

WEéi gesot, bei der Informatioun a Sensibiliséierung
setze mer op eng multilingual Approche.

(Interruption)

Mir hunn eise Site, de ,Violence"-Site, op e puer
Sproochen iwwersat. Dat sinn elo emol déi véier hee-
fegst a mir sinn nach amgaangen ze kucken, dat nach
an anere Sproochen ze maachen. Mir hunn och aner
Communautéiten, ech soen elo emol d'chineesesch
Sprooch, genausou wéi d'Spuenescht, dat mer nach
mat eranhuelen. Do kucke mer och bei der Police, déi
och déi Afferbroschiir huet, respektiv wann een eng
Plainte maache geet, fir eeben ze kucken, wéi eng
weider Sprooche mer nach do sollen huelen, fir ee-
ben eng grouss Mass vu Leit kénnen unzeschwdtzen.

Doriwwer eraus probéiere mer och émmer, nei Weeér
ze goen. Just fir eeben ze zitéieren, wéi kreativ mer
versichen ze ginn: Mir haten e gréissere Projet mat
zwou Bdckereien hei am Land, wou mer déi Tutenak-
tioun haten. Déi hu mer och ganz einfach mat engem
QR-Code gehalen: Mir hate ,Violence” drop stoen,
wat an e puer Sprooche jo fonctionéiert, an eeben



